
JABATAN AKAUNTAN NEGARA MALAYSIA 

 

PROSEDUR KERJA 

SENARAI SEMAK PEMBAYARAN 

 

TAJUK :  BAYARAN TUNTUTAN CAJ BULANAN ALAT KOMUNIKASI MUDAH ALIH 

TARIKH KEMASKINI : 31 DISEMBER 2020 MUKASURAT : 1/5 

 

Perkara Maklumat Yang Perlu Disemak Rujukan 

 

Bayaran Tuntutan 

Caj Bulanan Alat 

Telekomunikasi 

Mudah Alih 

 

 

 

 

 

Takrifan 

 

Caj bulanan bermaksud caj panggilan suara, caj penggunaan 

data (mengakses internet, muat turun dan seumpamanya), 

penggunaan emel, SMS, MMS dan sebarang bentuk caj 

perkhidmatan data yang dikenakan oleh syarikat 

telekomunikasi; 

 

Caj tambahan adalah termasuk caj yang dikenakan oleh 

syarikat telekomunikasi seperti pengaktifan perayauan 

antarabangsa (international roaming), value added services 

(call waiting, voice telemanager, Calling Line Identification 

Restriction (CLIR), call divert dan seumpamanya), penggunaan 

e-billing, duti setem dan cukai perkhidmatan; 

 

Ketua Jabatan bermaksud ketua bagi sesebuah Jabatan 

termasuk ketua di peringkat daerah, negeri, wilayah, 

cawangan dan bahagian yang ditetapkan oleh Pegawai 

Pengawal masing-masing; dan 

 

Pegawai di Pejabat Anggota Pentadbiran bermaksud Ketua 

Setiausaha Sulit, Timbalan Ketua Setiausaha Sulit, Setiausaha 

Sulit Kanan, Pegawai Khas, Pegawai Tugas-tugas Khas, 

Pengarah/Pengurus Sistem Pengurusan Maklumat, Penolong 

Pegawai Khas, Penolong Pegawai Tugas-tugas Khas, 

Setiausaha Sulit, Setiausaha Akhbar, Pegawai Kanan 

Perhubungan Awam, Pegawai Penerangan dan Penolong 

Setiausaha Akhbar kepada Anggota Pentadbiran. 

Kelayakan Pegawai 

 

Pegawai yang layak membuat tuntutan caj bulanan alat 
komunikasi mudah alih  kegunaan rasmi adalah seperti berikut: 
 

i. Pegawai Kumpulan Pengurusan dan setaraf; 
 

ii. Pegawai Kumpulan Pengurusan dan Profesional Gred 
53/54 dan setaraf; 
 

iii. Pegawai-pegawai di Pejabat Anggota Pentadbiran; 
 

iv. Juruiring/Pengiring Rapat/Pengawal Peribadi yang 
dikhaskan kepada Anggota Pentadbiran dan pegawai 
lain yang layak disediakan dengan Juruiring/Pengiring 
Rapat/Pengawal Peribadi; 
 

v. Pemandu Kereta Rasmi Jawatan kepada Anggota 
Pentadbiran dan Pegawai Kumpulan Pengurusan 
Tertinggi Gred Utama B/ Khas A dan ke atas atau yang 
setaraf; dan 
 

vi. Pegawai yang tertakluk kepada kelulusan Pegawai 
Pengawal atau pegawai yang diberi kuasa oleh 
Pegawai Pengawal iaitu: 
 

a. Pegawai Kumpulan Pengurusan dan 
Profesional Gred 47 hingga 52 dan setaraf yang 
menyandang jawatan Ketua 
Bahagian/Seksyen/Unit di peringkat Ibu Pejabat 
dengan syarat tugas mereka perlu membuat 
panggilan rasmi serta-merta; dan 
 

b. pegawai Kumpulan Pengurusan dan Profesional 
Gred 41 dan ke atas yang memegang jawatan 
Ketua Jabatan/Cawangan di Jabatan 
Persekutuan peringkat zon/negeri dengan 
syarat tugas mereka perlu membuat panggilan 
rasmi serta-merta. 

1. Tuntutan Caj Bulanan Alat Komunikasi Mudah Alih 

 

Pastikan tuntutan caj bulanan alat komunikasi mudah 

alih disertakan dengan maklumat dan dokumen 

sokongan seperti berikut: 

 

1.1 Bil bulanan berserta bil terperinci yang dikeluarkan 

oleh syarikat telekomunikasi untuk pasca bayar; 

 

1.2 Resit/ slip/ kad tambah nilai untuk pra bayar; 

 

1.3 Salinan penyata akaun/dokumen yang menunjukkan 

nombor akaun bank yang aktif (jika berkaitan); 

 
1.4 Kelulusan Pegawai Pengawal/pegawai yang diberi 

kuasa oleh Pegawai Pengawal bagi Pegawai Gred 

41-52 (bagi tuntutan pertama sahaja); dan 

 
1.5 Jika talian didaftarkan atas nama Kementerian/ 

Jabatan, kos berkaitan pendaftaran ditanggung oleh 

kerajaan. Sekiranya talian didaftar atas nama 

pegawai, kos berkaitan pendaftaran ditanggung oleh 

pegawai itu sendiri. 

 
2. Sijil AP58(a) 

 

Semak bulan dan tahun kewangan, jika bukan tahun 

semasa pastikan Sijil AP58(a) disertakan dan memenuhi 

syarat berikut: 

 

2.1 Tuntutan hendaklah dibayar dalam tahun 

kewangan kelulusan AP58(a) diterima; dan 

 

2.2 Baki peruntukan dalam tahun kewangan 

perbelanjaan sepatutnya dibayar dan baki 

peruntukan tahun semasa adalah mencukupi. 

 

Sekiranya syarat AP58(a) tidak dipatuhi, pastikan surat 

kelulusan Perbendaharaan disertakan (jika berkaitan). 

3. Maklumat Tuntutan 

 

Pastikan maklumat tuntutan dilengkapkan berdasarkan 

kadar kelayakan pegawai seperti berikut: 

 

Bil. Pegawai 

Had Caj 

Maksimum 

Sebulan 

1 
Turus III dan ke atas / setaraf serta 

Ketua Setiausaha Kementerian 
RM 500.00 

2 
Gred Utama/ Khas C hingga A dan 

setaraf 
RM 350.00 

3 Gred 53 dan 54 RM 200.00 

4 Gred 41 hingga 52 RM 150.00 

5 
Juruiring/ pengiring rapat/ pengawal 

peribadi 
RM 50.00 

6 

Pegawai di Pejabat Anggota 

Pentadbiran: 

i) Turus III dan ke atas/setaraf 

ii) Gred Utama/C hingga A dan setaraf 

iii) Lain-lain gred untuk jawatan seperti 

di dalam tafsiran 

 

RM500.00 

RM350.00 

 

RM200.00 

7 
Pemandu Kenderaan Rasmi 

Jabatan/Jawatan 
RM 30.00 

8 
Selain pegawai di atas (Kelulusan 

Pegawai Pengawal) 

Maksimum 

RM 100.00 

 

3.1 Bagi pegawai 1 – 6, talian boleh didaftar atas nama 

Kementerian / Jabatan / Pegawai. 

 

3.2 Bagi pegawai 7 – 8, talian hendaklah didaftar atas 

nama pegawai secara pasca bayar atau tuntutan 

melalui tambah nilai pra bayar. 

3.3 Caj panggilan bulanan yang tidak melebihi had 

maksimum kelayakan akan ditanggung oleh 

Kerajaan sepenuhnya termasuk caj panggilan tidak 

rasmi. 

 

3.3.1 Sekiranya caj panggilan bulanan melebihi 

had maksimum yang ditetapkan dan 

pegawai mengesahkan butir panggilan 

adalah rasmi berdasarkan bil bulanan, 

pastikan kelulusan Ketua Jabatan diperolehi 

supaya ianya ditanggung sepenuhnya oleh 

Kerajaan. 

 

3.4 Caj-caj yang tidak ditanggung oleh Kerajaan adalah 

termasuk: 

 

3.4.1 Kos bayaran denda yang dikenakan atas 

sebab pelanggaran kontrak dengan syarikat 

telekomunikasi, tunggakan bayaran 

sebelumnya atau bayaran-bayaran lain yang 

menjadi tanggungjawab pegawai untuk 

menyelesaikannya. 

 

4. Kod Akaun 

 

Semak sama ada kod akaun yang dipertanggungkan ke 

atas arahan pembayaran adalah menggunakan kod 

akaun seperti berikut: 

 

4.1 Bayaran terus kepada Syarikat Telco – B0223102 

 

4.2 Bayaran balik (Top Up) – B0223102 

 
4.3 Bayaran balik kepada pegawai – B0223102 

